
'நல்லது; இந்த அம்மாளை ஆஸ்பத்திரிக்கு எடுத்துச் செல்லுங்கள். மற்ற இருவரும் செத்து விட்டார்கள். அது உறுதி!'
ஈஸா குனிந்து அந்த ஸ்திரீயைப் பரிசோதனை செய்தாள். துப்பாக்கி ரவை பாய்ந்த காயங்கள் எதுவும் காணப்படவில்லை. ரத்தம் ஒழுகவில்லை; ஆளுல் சுயப் பிரக்ஞை தப்பிக் கிடந்தாள். அவளு டைய கைகளையும் கால்களையும் மென்மையுடன் படியவைத்தாள் ஈஸ்". அவளைக் கொண்டுவரும்படி ஈஸா கேட்டுக்கொண்டாள்.
ஜேம்ஸ் குனிந்தான்; உயிருக்கு மன்ருடிக் கொண்டிருந்த அந்த பெண் பிள்ளையைச் சுமந்து செல்ல அவளைத் துரக்கியபோது மடிந்துபோன பையனின் உடலை சார்ஜண்ட் காலால் உதைத்து ஆற்றில் தள்ளிய காட்சியை அவன் கண்டான்.
கரையிலிருந்து பயமுறுத்தும் கூக்குரல் கேட்டது
'நீங்கள் ஏன் அப்படிச் செய்தீர்கள்?’ என்று கேட்டான் ஜேம்ஸ்.
"மக்கள் கூட்டம் விகாரப்படும் வகையில், சுற்றி லும் பிணங்களைப் போட்டு வைத்துக்கொண்டு இருப்பதால் ஒன்றும் உபயோகமில்லை அல்லவா?” என்று அவன் பதிலிறுத்தான். மூட்டைபோல் சுற்றப் பட்டிருந்த அந்தப் பாட்டியின் உடலை பாலத்தின் விளிம்புக்கு மேலே உதைத்துத் தள்ளத் தொடங்கி  ைன், சார்ஜண்ட் உடலின் கறுப்புத் தோற்றம் தண்ணிரில் உருண்டு விழுந்தபோது; திகிலின் அலறல் சத்தங்கள் ஆற்றின் கரையில் மோதி எதிரொலித்தன.

